
სხდომას	ესწრებოდნენ:	ფრაქცია	„ერთიანი	ნაციონალური	მოძრაობის“
თავმჯდომარე:	კახაბერ	ასკურავა.

ფრაქციის	თავმჯდომარის	მოადგილე:	გიორგი	გოგუაძე.

ფრაქციის	მდივანი:	ირმა	მგელაძე.

სხდომას	 ესწრებოდა	 მოწვეული	 ლანჩხუთის	 მუნიციპალიტეტის	 მერიის
საფინანსო-საბიუჯეტო	 სამსახურის	 ხელმძღვანელი	 როლანდ	 ლაშხია,	 პრესის
წარმომადგენლები:	 მამუკა	 ქანთარია,	 მაია	 კუკულაძე,	 აპარატის	 უფროსის
მოვალეობის	შემსრულებელი	ნანა	ბზეკალავა	საკრებულოს	აპარატის

ფრაქციის	თავმჯდომარემ,	კახაბერ	ასკურავამ	სხდომას	გააცნო	დღის
წესრიგის	პროექტი:

1.,,ლანჩხუთის	 მუნიციპალიტეტის	 2023-2026	 წლის	 პრიორიტეტების	 დოკუმენტის
დამტკიცების	შესახებ“	ლანჩხუთის	მუნიციპალიტეტის	საკრებულოს	განკარგულების
პროექტის	განხილვა.

/მომხსენებელი:	კახაბერ	ასკურავა/

2.,,ლანჩხუთის	 მუნიციპალიტეტის	 2023	 წლის	 ბიუჯეტის	 დამტკიცების	 შესახებ“
ლანჩხუთის	მუნიციპალიტეტის	საკრებულოს	დადგენილების	პროექტის	განხილვა.

/მომხსენებელი:	კახაბერ	ასკურავა/

3.სხვადასხვა.

ფრაქციის	 თავმჯდომარე	 კახა	 ასკურავა	 მიესალმა	 დამსწრე	 საზოგადოებას	 და
მადლობა	 გადაუხადა	 მათ	 მობრძანებისთვის.	 ფრაქციის	 სხდომაზე	 მიმდინარეობდა
პირდაპირი	 ჩართვა	NDI-ს	 წარმომადგენელთან.	 მან	 განაცხადა,	 რომ	 წარმოდგენილი



აქვს	 დღის	 წესრიგით	 გათვალისწინებული	 საკითხები,	 ასევე	 NDI-ს	 მოთხოვნის
საფუძველზე	 უნდა	 შეეჯამებინა	 ფრაქციის	 მუშაობა	 წლის	 განმავლობაში.	 ფრაქცია
„ერთიანი	ნაციონალური	მოძრაობა“	პატივს	სცემს	საერთაშორისო	ინსტიტუტებს	და
მით	 უმეტეს	 NDI-ს	 წარმომადგენლებს,	 მაგრამ	 ქვეყანაში	 შექმნილი	 პოლიტიკური
სიტუაციის	გამო	არ	შეუძლია	მოიტყუოს	თავი,	ამომრჩეველი	და	საზოგადოება	მაშინ
როდესაც	 ეს	 ხელისუფლება	 კლავს	 ადამიანს,	 მისი	 თქმით	 შეუძლებელია	 ბიუჯეტის
პროექტზე	 საუბარი	 და	 პოლემიკაში	 მკვლელების	 ხელისუფლებასთან	 შესვლა.
ვიდრე	 არ	 მოხდება	 მიხეილ	 სააკაშვილის	 გადაყვანა	 მესამე	 ქვეყანაში	 მისი
გადარჩენის	 და	 ჯანმრთელობის	 შენარჩუნების	 მიზნით,	 ის	 არ	 აპირებს	 განიხილოს
მიმდინარე	საკითხები,	რასაც	ფრაქციის	წევრებიც	დაეთანხმა.

მან	ბოდიში	მოუხადა	NDI-ს	წარმომადგენელს,	რომ	არ	მუშაობენ	ჩვეულ	რეჟიმში.
კახა	 ასკურავამ	 დააანონსა,	 რომ	 წავლენ	 თბილისში	 და	 შეუერთდებიან	 მიხეილ
სააკაშვილის	მხარდასაჭერ	აქციებს.

კახა	 ასკურავამ	 ისაუბრა	 ფაქტის	 შესახებ,	 რომელიც	 მათთვის	 მიუღებელია.	 მან
განაცხადა,	 რომ	 ლანჩხუთელი	 გმირის,	 ჯამბულათ	 ხოფერიას	 სამძიმარი
საკრებულოს	 „facebook“	 გვერდზე	 გამოქვეყნდა	 და	 შემდეგ,	 იმავე	 დღეს	 ააღებინეს.
25	 წლის	 ახალგაზრდამ	 გერმანიაში	 აწყობილი	 ცხოვრება	 დატოვა,	 საომრად	 წავიდა
უკრაინაში	 და	 თავი	 შესწირა	 მსოფლიო	 წესრიგის	 ინტერესებს.	 მისი	 თქმით
საზოგადოების	ნაწილს,	კოლეგებსაც	გაუჩნდათ	პროტესტის	გრძნობა.	საზოგადოების
მხრიდან	 დიდი	 ზეწოლის	 შემდგომ	 პრემიერის	 სამარცხვინო	 განცხადება	 გააზიარეს
მერიისა	და	საკრებულოს	გვერდებზე.

კახა	 ასკურავამ	 განაცხადა,	 რომ	 „ერთიანი	 ნაციონალური	 მოძრაობის“	 ადგილი	 არ
არის	 ლანჩხუთის	 მუნიციპალიტეტის	 საკრებულოს	 „Facebook“	 გვერდზე.	 მოითხოვა
არ	დაიდოს	ფოტოები,	 ინფორმაციები	 -პირადი	და	ფრაქციის	 სახელით,	 იმ	 კედელზე
სადაც	გმირის	სამძიმარი	არ	გამოქვეყნდა.	სამარცხვინოა,	კატასტროფაა,	ჩალის	ფასი
აქვს	ნებისმიერ	თანამდებობას.

გიორგი	 გოგუაძემ	 განაცხადა,	 რომ	 ვიდრე	 მიხეილ	 სააკაშვილის	 საკითხი	 არ
გადაწყდება,	გადადის	ბოიკოტის	რეჟიმში.	იგი	არ	დაესწრება	არანაირ	კომისიებს	და
საკრებულოს	სხდომებს.

მან	 აღნიშნა,	 რომ	 იგი	 მიზანმიმართულად	 არ	 დაესწრო	 საკრებულოს	 სხდომას,
ვინაიდან	საკრებულოს	წევრებთან	ერთად	წუთიერ	დუმილს	ვერ	მიიღებდა	ჯამბულათ
ხოფერიას	გარდაცვალების	გამო.

გიორგი	 გოგუაძემ	 განაცხადა,	 რომ	 დაესწრო	 საკრებულოს	 „საფინანსო-
საბიუჯეტო“	 კომისიას	 როგორც	 კომისიის	 წევრი,	 მაგრამ	 მას	 მუშაობაში
მონაწილეობა	 არ	 მიუღია,	 უბრალოდ	 ფრაქცია	 „ქართული	 ოცნება-დემოკრატიული
საქართველოს“	 თავმჯდომარეს	 ია	 მოქიას	 მიმართა	 კითხვით	 -	 ვინ	 არის
პასუხისმგებელი	ვებ-გვერდის	მუშაობაზე	და	როგორც	საკრებულოს	წევრს,	აქვს	თუ
არა	უფლება	იცოდეს	ვინ	აკონტროლებს	ვებ-გვერდს.	რაზეც	ია	მოქიამ	უპასუხა	-ვებ-
გვერდს	აწარმოებს	აპარატი.

აპარატის	უფროსის	მოვალეობის	შემსრულებლის	განცხადებით,	ის	აკონტროლებს
დოკუმენტაციის	 ატვირთვას	 ვებ-გვერდზე.	 დანარჩენს	 კი	 საკრებულოს	 აპარატის
საორგანიზაციო	 განყოფილების	 მთავარი	 სპეციალისტი	 საზოგადოებასთან
ურთიერთობის	საკითხებში	ლაშა	სარჯველაძე.

გიორგი	გოგუაძემ	განაცხადა,	რომ	შეკითხვა	ჰქონდა	ლაშა	სარჯველაძესთან	ვისი
დავალებით	ატვირთა	სამძიმრის	განცხადება	საკრებულოს	კედელზე	და	ვინ	ააღებინა
ინფორმაცია.	 მისი	 მოსაზრებით	 ის	 საკრებულოს	 წევრია,	 აქვს	 თანამდებობა	 და
არავინ	 ეკითხება	 ინფორმაციების	 დადებას,	 გაუქმებას.	 ამდენად	 მისთვის
მიუღებელია	 ასეთ	 ვებ-გვერდზე	 მოხდეს	 მისი	 სურათი	 და	 ინფორმაციები	 მუშაობის
შესახებ.



გიორგი	 გოგუაძემ	 პრესის	 წარმომადგენლების	 საყურადღებოდ	 გააკეთა
განცხადება.	 მათ	 მიმართა	თხოვნით	რომ	 ფრაქციის,	 კომისიის	 სხდომებს	 დაესწრონ
რეგულარულად	 და	 გააშუქონ	 მიმდინარე	 საკითხები.	 რადგან	 ვებ-გვერდს	 არ
კითხულობს	მოსახლეობა,	საკრებულოს	სხდომის	ლაივ	გადაცემასაც	ცოტა	ადამიანი
უყურებს,	 კითხულობენ	 გაზეთს.	 მოსახლეობა	 ინფორმირებული	 უნდა	 იყოს	 ყველა
საკითხის	ირგვლივ,	მათ	შორის	ინფრასტრუქტურულ	საკითხებთან	მიმართებაში.

ირმა	 მგელაძემ	 ისაუბრა	 ლანჩხუთის	 მუნიციპალიტეტის	 საკრებულოს	 პრეს-
სამსახურის	 მუშაობაზე.	 როგორც	 მას	 აქვს	 ინფორმაცია,	 საკრებულოსა	 და	 მერიის
ფბ.გვერდებს	ასევე	მუნიციპალიტეტის	ვებ.გვერდს	ჰყავს	ცენზორი,	ზევით,	რომელსაც
აწვდიან	 ინფორმაციებს	 აპარატიდან	 და	 იქ	 წყდება	 კონკრეტულად,	 რა	 და	 როგორ
დაიდოს.

ირმა	მგელაძემ	განაცხადა,	რომ	მთელი	მუნიციპალიტეტი	ძალიან	შეწუხებული	იყო
ფაქტით,	 რომ	 გაშუქდა	 სამძიმრის	 წერილი	 და	 აიღეს.	 როდესაც	 ჩამოასვენეს
ჯამბულათ	 ხოფერია,	 მერმა	 თავის	 პირად	 გვერდზე	 დადო	 სამძიმრის	 განცხადება,
რითაც	 მისი	 აზრით	 გამოხატა	 პროტესტი	 მსგავსი	 შეურაცხმყოფელი	 მდგომარეობის
გამო.	 ისედაც	 კომისიებისა	 და	 ფრაქციების	 მუშაობა	 არ	 შუქდება	 მოსახლეობის
ინფორმირებულობისათვის,	შუქდება	ძალიან	მშრალად.

ამდენად	 ისინი	 გადადიან	 ბოიკოტის	 რეჟიმში	 და	 ეწინააღმდეგებიან	 საკრებულოს
გვერდზე	ინფორმაციის	და	მუშაობის	გაშუქებას.

ფრაქციის	 თავმჯდომარემ	 კახა	 ასკურავამ	 განაცხადა,	 რომ	 გადადიან	 ბოიკოტის
რეჟიმში.

პატიცისცემით,

კახაბერ	ასკურავა

ლანჩხუთის	მუნიციპალიტეტის	საკრებულო-საკრებულოს	ფრაქცია	,,ერთიანი	ნაციონალური	მოძრაობა"-
საკრებულოს	ფრაქცია	"ერთიანი	ნაციონალური	მოძრაობა"თავმჯდომარე




